
Samedan: Festa da giubileum gratageda
■ (anr/map) Sonda, ils 1. avuost, ho gieu
lö la 20 evla demonstraziun dals models
dad eroplans sülla plazza aviatica a Same-
dan. Las cundiziuns meteorologicas sun
stedas ideelas e’ls organisatuors nun
haun s-chivieu üngünas fadias per festa-
ger il giubileum. Ils numerus specta-
tuors, traunter d’els bgeras famiglias cun
iffaunts, haun perseguito las preschanta-
ziuns spectacularas. Da las 10.30 a las
16.00 ho que do demonstraziuns at-
tractivas chi haun fascino la glieud. Ma
eir il parc inua cha’ls models haun pu-
dieu gnir guardos da dasper, ho gieu
bgers visitaduors e forsa cha pü d’ün ho
scuviert sieu nouv hobby. A la fin da l’ar-
randschamaint ho que do il ballet dals
elicopters da la Heli-Bernina. Ils organi-
satuors sun stos satisfats dal success da la
demonstraziun e s’allegran già uossa da
pudair realiser eir l’an chi vain üna tela
show. Il ballet dals elicopters es sto il punct culminant dal giubileum.

La Kammerphilharmonie Grischun.

Enragischada en il Grischun – da chasa en l’Europa.

www.REpower.com

Tranter Landquart e Poschiavo purschain nus energia, lavur, scolaziun e variaziun. Cun nossa represchentaziun quo-
tidiana faschain nus ina svieuta annuala da bunamain 2 mia. francs. Nus investin considerablamain en nossas
interpresas, en la scolaziun da noss collavuraturs, en projects da cultura e da sport ed en auters projects. Ulteriurs
50 miu. francs che derivan da concessiuns, da taglias e da dividendas gidan a crear ed a garantir bainstanza, se-
girezza e stabilitad. Enragischada en il Grischun, activa en l’Europa ed adina al current na s’orientescha la Rätia
Energie betg tenor ils cunfins, mabain tenor la cardientscha en ses avegnir.

Grazia a nossa prestaziun maximala èn Voss accus adina plains.

reclama
■ ZERNEZ

Film sur dals
guardians dal parc

(anr/map) I’l rom dals arrandschamaints
«Naturama», organisats dal Parc Naziu-
nal Svizzer (PNS), as poja verer marcur-
di saira il film documentar da Michael
Faulhaber. Ils guardians dal PNS con-
struischan punts, renoveschan chamon-
nas, sustegnan progets da perscrutaziun,
observeschan bes-chas ed infuorme-
schan ils visitaduors davart la natüra e las
reglas dal PNS. Els sun specialists sün lur
manster e listess stona esser abels da la-
vur in üna squadra. Il film accumpogna
al giuven guardina Ueli pro l’instrucziun
da seis chan da sang Fiora ed a Dario, il
guardian il plü vegl. Implü as vezza a
tuot la squadra pro la lavur interessanta.
La preschantaziun dal film «Ranger auf
dem Dach der Schweiz» ha lö marcurdi,
ils 5 d’avuost, a las 20.30 i’l auditori sper
il chastè Planta-Wildenberg.

Ün dals partecipants prepara sieu eroplan. FOTOS MAD

